
ҮНЭТ ЦААСНЫ АРИЛЖАА 2024 ОНЫ III УЛИРАЛД  

1. Үнэт цаасны арилжаа 

2024 оны гуравдугаар улиралд нийт 187 удаагийн үнэт цаасны арилжаа явагдаж, хувьцааны 

анхдагч болон хоёрдогч зах зээлийн арилжаагаар 141 ХК-ийн 242.50 тэрбум төгрөгийн үнийн 

дүн бүхий  895.38 сая ширхэг хувьцааг, хөрөнгөөр баталгаажсан баталгаат үнэт цаасны анхдагч 

болон хоёрдогч зах зээлийн арилжаагаар 110.38 тэрбум төгрөгийн үнийн дүн бүхий 1.22 сая 

ширхэг хөрөнгөөр баталгаажсан баталгаат үнэт цаасыг, хөрөнгө оруулалтын сангийн нэгж 

эрхийн хоёрдогч зах зээлийн арилжаагаар 4.40 тэрбум төгрөгийн үнийн дүн бүхий 7.49 сая 

ширхэг нэгж эрхийг, өрийн хэрэгслийн анхдагч болон хоёрдогч зах зээлийн арилжаагаар 615.60 

тэрбум төгрөгийн үнийн дүн бүхий 6.17 сая ширхэг өрийн хэрэгслийг тус тус арилжиж, нийт 

972.90 тэрбум төгрөгийн үнийн дүн бүхий 910.28 сая ширхэг үнэт цаас арилжигдсан.  

Нийт арилжааны үнийн дүнгийн 24.93 хувь буюу 242.50 тэрбум төгрөгийг хувьцааны арилжаа, 

11.35 хувь буюу 110.38 тэрбум төгрөгийг хөрөнгөөр баталгаажсан баталгаат үнэт цаасны 

арилжаа, 0.45 хувь буюу 4.40 тэрбум төгрөгийг хөрөнгө оруулалтын сангийн нэгж эрхийн 

арилжаа, 63.28 хувь буюу 615.60 тэрбум төгрөгийг өрийн хэрэгслийн арилжаа тус тус эзэлж 

байна. 

 

Тайлант хугацаанд өдөрт дунджаар 5.20 тэрбум төгрөгийн үнийн дүн бүхий 4.86 сая ширхэг үнэт 

цаас арилжсан байна. Нийт арилжааны үнийн дүнг өмнөх оны мөн үетэй харьцуулахад 1.58 

дахин өссөн байна. 

НИЙТ АРИЛЖААНЫ ХЭМЖЭЭГ ӨМНӨХ ОНЫ МӨН ҮЕТЭЙ ХАРЬЦУУЛАХАД 

 

 

 



1.1 Хувьцааны зах зээлийн арилжаа 

Тайлант хугацаанд нийт 187 удаагийн арилжаагаар 141 ХК-ийн 242.50 тэрбум төгрөгийн үнийн 

дүн бүхий  895.38 сая ширхэг хувьцаа арилжигдсанаас 9.98 хувь буюу 24.13 тэрбум төгрөгийн 

гүйлгээг анхдагч зах зээлийн арилжаа, 90.02 хувь буюу 217.68 тэрбум төгрөгийн гүйлгээг 

хоёрдогч зах зээлийн арилжаа тус тус эзэлж байна.    

 

Хувьцааны хоёрдогч зах зээлийн арилжааны 71.68 хувь буюу 156.04 тэрбум төгрөгийн гүйлгээг 

энгийн арилжаа, 26.70 хувь буюу 58.13 тэрбум төгрөгийн гүйлгээг багцын арилжаа,  1.61 хувь 

буюу 3.51 тэрбум төгрөгийн гүйлгээг тендер саналын арилжаа арилжаа тус тус эзэлж байна.  

 

 
 

 

Анхдагч зах зээлийн арилжаа 

“Ард кредит ББСБ” ХК нийтэд санал болгон нэмж хувьцаа гаргав. 

Санхүүгийн зохицуулах хорооны 2023 оны 09 дүгээр сарын 01-ний өдрийн 428 дугаар тогтоол 

болон “Монголын хөрөнгийн бирж” ХК-ийн гүйцэтгэх захирлын 2023 оны 08 дугаар сарын 04-

ний өдрийн А/140 тоот тушаалын дагуу “Ард кредит ББСБ” ХК-ийн нийтэд санал болгон нэмж 

гаргасан буй нэг бүр нь 106 төгрөгийн үнэтэй, нийт 8,904,000,000 төгрөгийн үнийн дүн бүхий 

84,000,000 ширхэг хувьцааны анхдагч зах зээлийн арилжааны захиалгыг 2024 оны 02 дугаар 

сарын 15-ны өдрөөс 2024 оны 02 дугаар сарын 21-ний өдрийг дуусталх хугацаанд авч, арилжааг 

амжилттай зохион байгуулсан. 

Анхдагч зах зээлийн арилжаагаар 9,105,862,160 төгрөгийн үнийн дүн бүхий 85,904,360 ширхэг 

хувьцааг худалдан авахаар 1,583 захиалга ирүүлсэн бөгөөд үнэт цаасны танилцуулга болон 



андеррайтерийн компаниас ирүүлсэн хуваарилалтын төлөвлөгөөний дагуу стратегийн хөрөнгө 

оруулагчдын захиалга болон олон нийтээс ирүүлсэн 500,000 төгрөг хүртэлх үнийн дүн бүхий 

хувьцааны захиалгыг 100 хувь биелүүлж, үлдсэн дүнг 94.6 хувиар хувь тэнцүүлэн хуваарилсан. 

Санхүүгийн зохицуулах хорооны 2024 оны 02 дугаар сарын 27-ны өдрийн 2/709 албан тоотын 

дагуу  тус үнэт цаасны хоёрдогч зах зээлийн арилжааг 2024 оны 02 дугаар сарын 29-ний өдөр 

амжилттай эхлүүлсэн. 

“Эм Жи Эл Акуа”ХК-ийн IPO амжилттай болов. 

Санхүүгийн Зохицуулах Хорооны 2024 оны 04 дүгээр сарын 29-ний өдрийн 183 дугаар 

тогтоол, “Монголын хөрөнгийн бирж” ХК-ийн гүйцэтгэх захирлын үүргийг түр орлон 

гүйцэтгэгчийн 2024 оны 02 дугаар сарын 23-ны өдрийн А/81 тоот тушаал, “Инвескор капитал 

ҮЦК” ХХК-ийн 2024 оны 05 дугаар сарын 9-ний өдрийн А-24/144 тоот албан бичгийг тус тус 

үндэслэн “Эм Жи Эл Акуа” ХХК-ийн нийтэд санал болгон гаргаж буй нэг бүр нь 174 төгрөгийн 

үнэтэй, нийт 15,234,677,184 төгрөгийн үнийн дүн бүхий 87,555,616 ширхэг хувьцааны анхдагч 

зах зээлийн арилжааны захиалгыг 2024 оны 05 дугаар сарын 15-ны өдрөөс 2024 оны 05 дугаар 

сарын 21-ний өдрийг дуусталх хугацаанд авч, арилжааг амжилттай зохион байгуулсан. 

Анхдагч зах зээлийн арилжаагаар нийт 15,277,687,200  төгрөгийн үнийн дүн бүхий 87,802,800 

ширхэг хувьцааг худалдан авахаар 485 хөрөнгө оруулагчдаас нийт 501 захиалга ирүүлсэн бөгөөд 

үнэт цаасны танилцуулга болон андеррайтерийн компаниас ирүүлсэн хуваарилалтын 

төлөвлөгөөний дагуу стратегийн хөрөнгө оруулагчдын захиалга болон олон нийтээс ирүүлсэн 

600 ширхэг буюу 104,400 төгрөг хүртэлх үнийн дүн бүхий хувьцааны захиалгыг 100 хувь 

биелүүлж, үлдсэн дүнг 98.8 хувиар хувь тэнцүүлэн хуваарилсан. Санхүүгийн зохицуулах 

хорооны 2024 оны 05 дугаар сарын 29-ны өдрийн 1/2031 албан тоотын дагуу  тус үнэт цаасны 

хоёрдогч зах зээлийн арилжааг 2024 оны 06 дугаар сарын 03-ны өдөр амжилттай эхлүүлсэн. 

 

“Гранд системс”ХК-ийн IPO амжилттай болов. 

Санхүүгийн зохицуулах хорооны 2023 оны 12 дугаар сарын 28-ны  өдрийн 792 дугаар 

тогтоол, “Монголын хөрөнгийн бирж” ХК-ийн Гүйцэтгэх захирлын 2023 оны 09 дүгээр сарын 

04-ний өдрийн А/164 тоот тушаал, “Стандарт инвестмент ҮЦК” ХХК-ийн 2024 оны 06 дугаар 

сарын 18-ны өдрийн 500-АБ-49/02/24 албан тоотыг тус тус үндэслэн “Гранд системс” ХХК-ийн 

нийтэд санал болгон гаргаж буй нэг бүр нь 900 төгрөгийн үнэтэй, нийт 675,000,000 төгрөгийн 

үнийн дүн бүхий 750,000 ширхэг хувьцааны анхдагч зах зээлийн арилжааны захиалгыг 2024 оны 

06 дугаар сарын 19-ний өдрөөс 2024 оны 06 дугаар сарын 25-ны өдрийг дуусталх хугацаанд авч, 

арилжааг амжилттай зохион байгуулсан. 

Анхдагч зах зээлийн арилжаагаар 683,737,200  төгрөгийн үнийн дүн бүхий 759,708 ширхэг 

хувьцааг худалдан авахаар 134 захиалга ирүүлсэн бөгөөд үнэт цаасны танилцуулга болон 

андеррайтерийн компаниас ирүүлсэн хуваарилалтын төлөвлөгөөний дагуу стратегийн хөрөнгө 

оруулагчдын захиалгыг 100% биелүүлж, үлдсэн дүнг 97,5%-иар хувь тэнцүүлэн нийлүүлэхээр 

хуваарилсан. 

Санхүүгийн зохицуулах хорооны  2024 оны 07 дугаар сарын 01-ний өдрийн 1/2401 албан тоотын 

дагуу  тус үнэт цаасны хоёрдогч зах зээлийн арилжааг 2024 оны 07 дугаар сарын 02-ний өдөр 

амжилттай эхлүүлсэн. 

 

Хувьцааны хоёрдогч зах зээлийн арилжаа 

Тайлант хугацаанд хувьцааны хоёрдогч зах зээлийн арилжаагаар 217.68 тэрбум төгрөгийн үнийн 

дүн бүхий 723.08 сая ширхэг хувьцаа арилжсан байна. Нийт 141 ХК-ийн үнэт цаас 



арилжигдсанаас 96 компанийн үнэт цаасны ханш өсөж, 43 компанийн үнэт цаасны ханш буурч,  

2 компанийн үнэт цаасны ханш тогтмол арилжигдсан байна.                              

 

ИДЭВХТЭЙ АРИЛЖИГДСАН 30 ХУВЬЦАА 

 

ХАНШИЙН ӨСӨЛТТЭЙ 30 ХУВЬЦАА 

 

 

 

 



 

ХАНШИЙН БУУРАЛТТАЙ 30 ХУВЬЦАА 

 
 

Хувьцааны багцын арилжаа 

Тайлант хугацаанд 58.13 тэрбум төгрөгийн үнийн дүн бүхий 154.93 сая ширхэг хувьцааг багцын 

арилжаагаар арилжсан байна. Энэ нь нийт хувьцааны хоёрдогч зах зээлийн арилжааны үнийн 

дүнгийн 26.70 хувийг эзэлж байна. 

 

 



 

Хувьцааны тендер саналын арилжаа 

Үнэт цаасны зах зээлийн тухай хуулийн 22 дугаар зүйл, Компанийн тухай хуулийн 56 дугаар 

зүйлийн 56.2 дахь хэсэг, Санхүүгийн зохицуулах хорооны "Хувьцаат компанийн хувьцааг 

худалдан авах санал гаргах, хувьцааг худалдан авах ажиллагааны журам"-ын 2 дугаар зүйлийн 

2.1 дэх хэсгийн дагуу биржид бүртгэлтэй үнэт цаасыг худалдан авах санал гаргадаг. Тайлант 

хугацаанд нийт 4 хувьцаат компанийн 3.51 тэрбум төгрөгийн үнийн дүн бүхий 12.62 сая ширхэг 

хувьцааг тендер саналын арилжаагаар арилжсан байна. 

 

2. Хөрөнгөөр баталгаажсан үнэт цаасны арилжаа 

Тайлант хугацаанд анхдагч зах зээлд 85.00 тэрбум төгрөгийн үнийн дүн бүхий 850.00 мянган 

ширхэг, хоёрдогч зах зээлд 25.38 тэрбум төгрөгийн үнийн дүн бүхий 377.25 мянган ширхэг 

хөрөнгөөр баталгаажсан баталгаат үнэт цаас арилжсан байна.  

Анхдагч зах зээл 

“Бэрс Эй Би Эс Лоялти ТЗК” ХХК  нийтэд үнэт цаас санал болгов. 

Санхүүгийн зохицуулах хорооны 2023 оны 12 дугаар сарын 22-ны өдрийн 777 тоот тогтоол 

болон "Монголын хөрөнгийн бирж" ХК-ийн гүйцэтгэх захирлын 2023 оны 12 дугаар сарын 25-

ны өдрийн А/343 тоот тушаалын дагуу “Бэрс Эй Би Эс Лоялти ТЗК” ХХК-ийн нийтэд санал 

болгон гаргасан жилийн 18 хувийн хүүтэй 24 сарын хугацаатай нэг бүр 

нь 100,000 төгрөгийн нэрлэсэн үнэтэй нийт 15 тэрбум төгрөгийн үнийн дүн 

бүхий 150,000 ширхэг хөрөнгөөр баталгаажсан баталгаат үнэт цаасны анхдагч зах зээлийн 

арилжаа амжилттай зохион байгуулагдсан ба Санхүүгийн зохицуулах хорооны 2024 оны 1 

дүгээр сарын 03-ны өдрийн 1/29 тоот албан бичгийн дагуу тус үнэт цаасны хоёрдогч зах зээлийн 

арилжааг 2024 оны 1 дүгээр сарын 04-ний өдөр амжилттай эхлүүлсэн.  

“Бэрс Эй Би Эс Лоялти ТЗК” ХХК  нийтэд үнэт цаас санал болгов. 

Санхүүгийн зохицуулах хорооны 2024 оны 03 дугаар сарын 20-ны өдрийн 87 тоот тогтоол болон 

"Монголын хөрөнгийн бирж" ХК-ийн гүйцэтгэх захирлын үүргийг түр орлон гүйцэтгэгчийн 

2024 оны 03 дугаар сарын 25-ны өдрийн А/125 тоот тушаалын дагуу “Бэрс Эй Би Эс Лоялти 

ТЗК” ХХК-ийн олон нийтэд санал болгон гаргасан жилийн 18.5  хувийн хүүтэй, 24 сарын 

хугацаатай нэг бүр нь 100,000 төгрөгийн нэрлэсэн үнэтэй, нийт 20 тэрбум төгрөгийн үнийн дүн 

бүхий 200,000 ширхэг хөрөнгөөр баталгаажсан баталгаат үнэт цаасны анхдагч зах зээлийн 

арилжаа амжилттай зохион байгуулагдсан ба Санхүүгийн зохицуулах хорооны 2024 оны 04 

дүгээр сарын 04-ний өдрийн 1/1273 тоот албан бичгийн дагуу тус үнэт цаасны хоёрдогч зах 

зээлийн арилжааг 2024 оны 04 дүгээр сарын 05-ны өдөр амжилттай эхлүүлсэн.  

“Инвескор Эй Би Эс ТЗК” ХХК нийтэд үнэт цаас санал болгов. 

Санхүүгийн зохицуулах хорооны 2024 оны 08 дугаар сарын 02-ны  өдрийн  384 дугаар тогтоол 

болон “Монголын хөрөнгийн бирж” ХК-ийн гүйцэтгэх захирлын үүргийг түр орлон 



гүйцэтгэгчийн 2024 оны 08 дугаар сарын 12-ны өдрийн А/334 тоот тушаалын дагуу “Инвескор 

Эй Би Эс ТЗК” ХХК-ийн нийтэд санал болгон гаргасан , жилийн 17 хувийн хүүтэй, 18 сарын 

хугацааатай, нэг бүр нь 100,000 төгрөгийн нэрлэсэн үнэтэй, нийт 50 тэрбум төгрөгийн үнийн дүн 

бүхий 500,000 ширхэг хөрөнгөөр баталгаажсан баталгаат үнэт цаасны анхдагч зах зээлийн 

амжилттай зохион байгуулагдсан ба Санхүүгийн зохицуулах хорооны 2024 оны 09 дүгээр сарын 

04-ний өдрийн  1/2951 тоот албан бичгийн дагуу тус үнэт цаасны хоёрдогч зах зээлийн арилжааг 

2024 оны 09 дүгээр сарын 05-ны өдөр амжилттай эхлүүлсэн. 

3. Хөрөнгө оруулалтын сангийн арилжаа 

Тайлан хугацаанд "Үндэсний хувьчлалын сан" болон "Мандал ирээдүйн өсөлт"  хамтын хаалттай 

хөрөнгө оруулалтын сангийн нэгж эрхийн хоёрдогч зах зээлийн арилжаагаар 4.40 тэрбум 

төгрөгийн үнийн дүн бүхий 7.49 сая ширхэг нэгж эрхийг арилжсан байна. Үүнээс "Мандал 

ирээдүйн өсөлт" хамтын хаалттай хөрөнгө оруулалтын сангийн 1.16 тэрбум төгрөгийн үнийн 

дүн бүхий 1.07 сая ширхэг нэгж эрхийг багцын арилжаагаар арилжсан. 

 

4. Өрийн хэрэгслийн арилжаа  

Өрийн хэрэгслийн анхдагч болон хоёрдогч зах зээлийн арилжаагаар 615.60 тэрбум төгрөгийн 

үнийн дүн бүхий 6.17 сая ширхэг өрийн хэрэгсэл арилжсан нь нийт арилжааны үнийн дүнгийн 

63.28 хувийг эзэлж байна. 

“Ашид Капитал ББСБ” ХХК  нийтэд үнэт цаас санал болгов. 

Санхүүгийн зохицуулах хорооны 2024 оны 02 дугаар сарын 23-ны өдрийн 45 тоот тогтоол, 

“Монголын хөрөнгийн бирж” ХК-ийн гүйцэтгэх захирлын үүргийг түр орлон гүйцэтгэгчийн 

2024 оны 01 дүгээр сарын 24-ний өдрийн А/41 тоот тушаалын дагуу “Ашид Капитал ББСБ” 

ХХК-ийн нийтэд санал болгож буй 18 сарын хугацаатай, жилийн 18 хувийн хүүтэй, нэг бүр нь 

100,000 төгрөгийн үнэ бүхий 200,000 ширхэг өрийн хэрэгслийн анхдагч зах зээлийн захиалгыг 

2024 оны 06 дугаар сарын 07-ны өдрөөс 2024 оны 06 дугаар сарын 11-ний өдрүүдэд хүлээн авч, 

арилжааг амжилттай зохион байгуулсан ба  санхүүгийн зохицуулах хорооны 2024 оны 06 дугаар 

сарын 13-ны өдрийн 1/2208 тоот албан бичгийн дагуу тус үнэт цаасны хоёрдогч зах зээлийн 

арилжааг 2024 оны 06 дугаар сарын 14-ны өдөр амжилттай эхлүүлсэн.  

Нийслэлийн засаг даргын хөтөлбөрийн хүрээнд нийтэд өрийн хэрэгсэл санал болгов. 

Санхүүгийн зохицуулах хорооны 2024 оны 06 дугаар сарын 05-ны  өдрийн 249 дүгээр тогтоол, 

“Монголын хөрөнгийн бирж” ХК-ийн Гүйцэтгэх захирлын үүргийг түр орлон гүйцэтгэгчийн 

2024 оны 05 дугаар сарын 31-ний өдрийн А/239 тоот тушаал, Нийслэлийн Иргэдийн 

Төлөөлөгчдийн Хурлын 2024 оны 06 дугаар сарын 18-ны өдрийн 89 дүгээр тогтоолыг тус тус 

үндэслэн Нийслэлийн засаг даргын хөтөлбөрийн хүрээнд нийтэд санал болгон гаргаж буй нэг 

бүр нь 100,000 төгрөгийн үнэтэй, нийт 500,000,000 төгрөгийн үнийн дүн бүхий өрийн 

хэрэгслийн анхдагч зах зээлийн арилжааны захиалгыг 2024 оны 06 дугаар сарын 20-ны өдөр 

хүлээн авч, арилжааг амжилттай зохион байгуулсан.  

Санхүүгийн зохицуулах хорооны 2024 оны 06 дугаар сарын 21-ний өдрийн 1/2323 тоот албан 

бичгийн дагуу тус үнэт цаасны хоёрдогч зах зээлийн арилжааг 2024 оны 06 дугаар сарын 25-ны 

өдөр амжилттай эхлүүлсэн.  

 



“Сэндли ББСБ” ХК  нийтэд үнэт цаас санал болгов. 

Санхүүгийн зохицуулах хорооны 2024 оны 06 дугаар сарын 10-ны  өдрийн  287 дугаар тогтоол, 

“Монголын хөрөнгийн бирж” ХК-ийн Гүйцэтгэх захирлын үүргийг түр орлон гүйцэтгэгчийн 

2024 оны 05 дугаар сарын 17-ний өдрийн А/219 тоот тушаал, “Өлзий энд Ко капитал ҮЦК” ХХК-

ийн 2024 оны 07 дугаар сарын 29-ний өдрийн 24/169 албан тоотыг тус тус үндэслэн “Сэндли 

ББСБ” ХК-ийн нийтэд санал болгон гаргаж буй 24 сарын хугацааатай, жилийн 18.5 хувийн 

хүүтэй, нэг бүр нь 100,000 төгрөгийн нэрлэсэн үнэтэй, 10,000,000,000 төгрөгийн үнийн дүн 

бүхий 100,000 ширхэг өрийн хэрэгслийн анхдагч зах зээлийн арилжааны захиалгыг 2024 оны 08 

дугаар сарын 01-ний өдөр хүлээн авч, арилжааг амжилттай зохион байгуулсан.  

Санхүүгийн зохицуулах хорооны 2024 оны 08 дугаар сарын 02-ны өдрийн 1/2727 тоот албан 

бичгийн дагуу тус үнэт цаасны хоёрдогч зах зээлийн арилжааг 2024 оны 08 дугаар сарын 06-ны 

өдөр амжилттай эхлүүлсэн. 

 

5. Зах зээлийн үнэлгээ 

Нийт зах зээлийн үнэлгээг өмнөх оны мөн үетэй харьцуулахад 1,795.30 тэрбум төгрөг буюу 17.45 

хувиар өсөж, 12 их наяд 084.15 тэрбум төгрөг болсон байна. 

ЗАХ ЗЭЭЛИЙН ҮНЭЛГЭЭ 

 
 

ХАМГИЙН ӨНДӨР ЗАХ ЗЭЭЛИЙН ҮНЭЛГЭЭТЭЙ 30 КОМПАНИ 

 



6. ИНДЕКС 

Тайлант хугацаанд ТОР-20 индексийн дээд үзүүлэлт 50 741.39 нэгж, доод үзүүлэлт 40 704.45 

нэгж, дундаж үзүүлэлт 44 742.05 нэгж байна. Өмнөх оны мөн үетэй харьцуулахад 12 427.59  

нэгжээр буюу 35.07 хувиар өсөж, 47 864.47 нэгж болсон байна. 

 

Тайлант хугацаанд MSE-A индексийн дээд үзүүлэлт 19 385.82 нэгж, доод үзүүлэлт 16 294.41 

нэгж, дундаж үзүүлэлт 17 543.88 нэгж байна. Өмнөх оны мөн үетэй харьцуулахад 3 110.70 

нэгжээр буюу 20.40 хувиар өсөж, 18 360.61  нэгж болсон байна. 

 

Тайлант хугацаанд MSE-B индексийн дээд үзүүлэлт 15 444.11 нэгж, доод үзүүлэлт 11 321.67 

нэгж, дундаж үзүүлэлт 12 981.61 нэгж байна. Өмнөх оны мөн үетэй харьцуулахад 3 212.71 

нэгжээр буюу 26.34 хувиар өсөж, 15 410.49 нэгж болсон байна. 

 

 

 

 

 

АРИЛЖААНЫ АЛБА 


